
АННОТАЦИЯ 

Ушбу мақолада Навоий ва Самарқанд вилоятлари  шароитида такрорий экин сифатида 

етиштирилган  маҳаллий ва хорижий соя навларида чин барг, ялпи шоналаш, гуллаш ва 

дуккаклаш даврларида физиологик кўрсаткичлардан ўсимлик баргларидаги хлорофилл “a”, 

хлорофилл “b” ва умумий хлорофилл миқдори таҳлили натижалари келтирилган.  Навоий ва 

Самарқанд вилоятлари  шароитида баъзи бир навларда хлорофилл “а” хлорофилл “b” ва умумий 

каротиноид миқдорининг ошиши, баъзиларида эса камайиши аниқланган.  

 

Калит сўзлар: соя, нав, белги, чин барг, ялпи шоналаш, гуллаш ва дуккаклаш, умумий 

хлорофилл, хлорофилл “a”, хлорофилл “b”,каротиноид. 

 

Кириш 

Кейинги йилларда озиқ-овқат маҳсулотлари ва чорва учун ем ишлаб чиқаришнинг 

жадаллашиши соя дони етиштиришни кўпайтиришни тақозо этмокда. Соя дони ўз таркибида 

50% оқсил ва 28 фоизгача мой борлиги учун ўта қимматбаҳо экинлар гуруҳига киради. Соя 

донидан бугунги кунда халқ хўжалиги учун зарур бўлган 400дан ортиқ турли хил маҳсулотлар 

ишлаб чиқилади. Дони озиқ-овқат саноатида ишлатиладиган экологик тоза сифатли 

хомашёдир. Аҳоли истеъмол қиладиган, ўз таркибида зарарли моддалар сақламайдиган 

ўсимлик мойининг 35 % соя донидан олинади. Мойи ажратиб олингандан сўнг соя изоляти 

ҳосил бўлади ва унинг таркибида оқсил миқдори 75 фоизга етади. Ундан болалар овқатлари, 

нон учун қўшимчалар, колбаса саноатига оқсиллар, кондитер саноати учун маҳсулотлар, кофе 

ва унинг ўрнини босувчи маҳсулотлар тайёрланади. Саноатда линолиумлар, энг сифатли ва 

қимматбаҳо машина бўёқлари олинади. [4].  

Маълумки, ўсимлик қуруқ моддасида 95 фоизга яқин органик моддалар бўлиб, улар фотосинтез 

жараёни натижасида ҳосил бўлади. Ўсимликлардаги органик моддаларнинг кўп қисми 

репродуктив қисмлар ҳосил бўлиши учун сарфланади. Одатда, ўсимлик ҳосили энг биринчи 

навбатда фотосинтез соф маҳсулдорлигига, барг сатҳи юзасига, ассимиляция даври 

давомийлигига, нафас олиш учун сарфланган органик моддаларнинг миқдорига ҳамда ташқи 

ва ички омилларга боғлиқдир [7]. 

Ўсимликларнинг баргида хлорофилл махсус шароитлар мавжудлигида ҳосил бўлади: 

ривожланган пластидалар стромаси, ёруклик, магний, темир вa  бошқалар.  Чунки  пигментлар  

факат  пластидаларнинг  ламелла  ва граналаридагина вужудга келади.  Магний  тўғридан-тўғри 

хлорофилл молекуласининг таркибига, темир эса хлорофиллнинг ҳосил бўлишида иштирок 

этувчи ферментлар ( хлорофиллаза ва бошқалар) таркибига киради. Хлорофилл фақат 

ёругликда ўсган ўсимликларда ҳосил бўлади.  Қоронғи жойда ўсган ўсимликларда у ҳосил 

бўлмайди(15).     

 Фотосинтез ўсимлик организмидаги асосий жараёнлардан бири бўлиб, унинг динамик ҳолати 

ички ва ташқи омилларнинг узвий таъсири билан белгиланади. Муҳит шароитларининг ҳар 

қандай ўзгариши авваломбор фотосинтез жараёнларининг жадаллиги ва йўналишига таъсир 

қилади. Бу эса пировардида ўсимликнинг ўсиши, ривожланиши ва ҳосилдорлигининг 

ўзгаришларига олиб келади. Ўсимликларнинг турли иқлим ва тупроқ шароитларида ўсиши ва 

ҳосилдорлиги турли физиологик жараёнларнинг, айниқса фотосинтезнинг муҳит 

шароитларига мослашишига боғлиқ бўлади. Фотосинтез жараёнида пигментлар ёруғликнинг 

акцепторлари ҳисобланиб, уларнинг физик ва кимёвий хоссалари фотосинтезнинг бирламчи 

реакцияларини белгилайди, яъни яшил ўсимликлардаги фотосинтетик аппарат фаолиятининг 

самарадорлиги хлоропластлар менбраналарида жойлашган пигментларининг ҳолати ва 

миқдори билан белгиланади [9,14].  

Хлорофилл “а“ барча фотосинтетик организмлар учун умумий ягона пигментдир. Чунки бу 

пигмент орқали ютилган ёруғлик энергияси тўғридан-тўғри фотосинтетик реакцияларда 

ишлатилиши мумкин. Қолган барча пигментлартомонидан ютилган ёруғлик энергияси ҳам 

хлорофилл “а“ га етказиб берилади ва у орқали фотосинтезда ишлатилади.  Хлорофилл  “а“  

қизил спектрдан  660 - 663 нм ва кук спектрдан 428- 430 нм,  хлорофилл “6“ эса қизил спектрдан 

642 - 644 нм ва кўк спектрдан 452-455 нм. га тенгбўлган нурларни ютади. Хлорофилл 

молекулалари ёруғлик спектрининг яшил ва инфрақизил нурларини умуман ютмайди. Демак, 

хлорофилл ёруғлик нурларининг ҳаммасини ютмай, танлаб ютиш хусусиятига эгадир. 

Хлорофиллнинг бу хусусиятини  унингспиртли ёки ацетонли эритмасидан ёруғлик нурларини 

ўтказиб, спектроскопда кўриш усули билан аниқлаш мумкин. Спектроскопда хлорофилл ютган 

спектр нурларининг ўрни корамтир бўлиб кўринади, нурларни  қайтаради. Акс  этган ёруғликда 

хлорофилл қизил рангда кўринади. Унинг флуоресценция қобилияги фотокимёвий 

фаоллигидан далолат беради (15). 

 

Тадқиқот методи ва шароитлари 

Тажрибаларимиз  Самарқанд ва Навоий  вилоятлари худудида олиб борилди. Тадқиқот объекти  

сифатида  Россия селекциясиниг  Спарта,   Қозоғистон селекциясининг  Нена маҳаллий 

навлардан Устоз ММ-60, Ойжамол, Тўмарис ММ -60 навлари такрорий экин сифатида экиб   

ўрганилди. 

Бу  ҳолат ўсимликлар баргларидаги    пластид пигментлари миқдори навларнинг биологик 

хусусиятлари ва сув билан таъминланганлик шароитларига боғлиқ равишда турли даражада 

ўзгаришидан далолат беради. 

Тажрибаларимиз Навоий вилояти Кармана тумани Умид қўрғони ер худудида олиб борилди. 

Навоий  вилоятининг  умумий  ер  майдони  10937,3  минг  гектар  бўлиб, республика ҳудудининг  

24,8  фоизини ташкил этади. Шундан, вилоятнинг экин экиб  фойдаланадиган  ер  майдони  1,1  

фоизни  ёки  111,9  минг  гектар  бўлиб, унинг  суғорилиб  деҳқончилик  қилинадиган  майдони  

91,4  минг  гектарни ташкил  этади.  Бундан  кўриниб  турибдики,  Навоий  вилоятининг  асосий  

ер майдонлари  асосан  чўл  зонаси  ва  тоғ  олди  адирликларидан  иборат.  Шуларни ҳисобга 

оладиган бўлсак, Қизилқум чўлининг 45-500 С ва ундан юқори бўлган ёзининг  жазирама  

иссиғининг  таъсири  вилоятнинг  деҳқончилик  билан  шуғулланадиган  ҳудудларидаги  

қишлоқ  хўжалик  экинларини  ўсиш  ва ривожланиш  даврида  ўз  ҳукмронлигини  ўтказади.  Бу  

даврда  тоғ  ён бағирларидан  чиққан  шамол  чўлнинг  иссиқ  оқими  билан  қўшилиб  ёқимсиз 

иссиқ  гармселни  ташкил  қилади, бу  ўз  навбатида  қишлоқ  хўжалик экинларининг  

ривожланишига  ўта  салбий  таъсир  кўрсатади.  Бундай  об-ҳаво шароитини  вилоятнинг  барча  

қишлоқ  хўжалик  туманларида  Кармана, Навбаҳор, Қизилтепа, Конимех, Нурота, Хатирчида  

кўриш мумкин(16).  

Ўзбекистон Республикаси  қишлоқ ва сув хўжалиги вазирлиги Зарафшон гидрогеолого-

мелиоратив  экспедитсиясининг  Навоий  вилоят  бўлими маълумотларига кўра вилоятнинг 

жами фойдаланиш мумкин бўлган ер майдони 131840  гектарни ташкил этади, шундан,  16800  

гектари  (12,7 %)  шўрланмаган, 89540  гектар  (67,9 %)  кам шўрланган,  22500  гектар  (17,1%)  

ўртача шўрланган, 3000 гектар (2,3 %) кучли шўрланган.Тажрибаларимиз Навоий вилояти 

Кармана тумани Нарпай 1 булимида олиб борилди.Бу ернинг тупроғи Зарафшон дарёсининг 

қуйи оқими, суғориладиган сур тусли ўтлоқи тупроқлар турига киради. Кармана тумани 0,95 

минг кв.км. (95254 га). 

Тажрибаларимиз Самарқанд вилоятида Пахтачи тумани ер худудида олиб борилди.       

Самарқанд вилоятининг умумий  ер майдони 2012 йил 1 январ ҳолатига1677,3  минг  гектарни,  

шундан  суғориладигани  379,2  минг  гектарни,  экин ерлари  435,8  минг  гектарни,  шундан  

суғориладигани  253,7  минг  гектарни, лалми экин ерлари 182,9 минг гектарни ташкил этади.  

Вилоят суғорладиган экин ерларининг асосий қисми дехқончилик учун қулай  бўлган  ўрта  

қумоқ  (169,9  минг  гектар)  механик  таркибга  эга.  Қумли, қумлоқ  ва  енгил  қумоқ  механик  

таркибли  тупроқлар  майдони  43,2  минг гектарни, оғир қумоқ ва лойли тупроқлар майдони 

43,2 минг гектарни   ташкил этади.Вилоят  ҳудудларида  суғориш  эрозияси  жараёнлари  ҳам   

фаоллашган бўлиб  бу  жараёнлар  таъсиридаги  тупроқлар  майдони  99,1  минг  гектарни 

ташкил  этади.  Бу ерларда  албатта  суғориш  эрозиясига  қарши  чора-тадбирлар мажмуаси  

қўлланилиши  лозим.  Вилоятда  турли  даражада  шўрланган ерлар майдони  52,7  минг  

гектарни,  тош  аралашган ерлар  22,6  минг  гектарни, зичлашган  ерлар  5,4  минг  гектарни,  

гипсли  ерлар  0,9  минг  гектарни  ташкил этади(16). 

 

Пахтачи  туманининг тупроқ ва иқлим шароити 

Ҳудудининг шимолий қисмидан (шарқдан ғарбга томон)  Зарафшон дарёси оқиб ўтади. Унинг 

ўзани туман майдонидан анча паст бўлганлиги сабабли дарё сувидан суғоришда кам 

фойдаланилади. Экинлар, асосан, Нарпай канали орқали суғорилади.  

Иқлими кескин континентал, ёзда ҳарорат 42-45 даражага етади, июл ойининг ўртача ҳарорати 

28 даража.  Йиллик ёғин миқдори 230-250 миллиметр. Ер юзида Тупроқ зоналари маълум 

табиий қонун асосида тарқалган. Ҳар бир Тупроқ зонаси муайян бир географик зонада учрайди. 

Тупроқнинг бу хилда жойлашганлигини дастлаб В. В. Докучаев ва Н. М. Симбирсев аниклаган. 

Туман тупроғи асосан, бўз тупроқ бўлиб, айрим хўжаликлар ҳудудида шўрхок, қумлоқ ёки гилли 

бўз тупроқлар учрайди. Тажриба олиб борган  ернинг тупроғи Зарафшон дарёсининг қуйи 

оқими, суғориладиган сур тусли ўтлоқи тупроқлар турига киради (17).  

Физиологик кўрсатгичларидан ўсимлик баргларидаги  умумий хлорофилл [9,12], хлорофилл “a” 

[9,12], хлорофилл “b” [9,12] пигментлари  миқдорлари  соя ўсимлигининг ўсиш нуқтасидан 

ҳисоблаганда 3 барг тўқимасидан ажратиб олиниб  96% этанол билан спектрофотометрда 

(Agilent Cary 60 UV-Vis. Germany) кўрилиб, қуйидаги тенглама орқали аниқланди. 

Ch-a=13.36A664 – 5.19 A649 

Ch-b=27.43A649 – 8.12 A664 

F [mg/g] = (V *C) / P 

Бу ерда: F ўсимликнинг баргларидаги хлорофилл таркиби [mg / g]; V – суюқлик хажми [мл]; C –  

хлорофилл концентрацияси  [ mg / l]; P – баргнинг оғирлиги, [g]. 

                                                       

Тажриба натижалари ва таҳлиллари 

Навоий ва Самарқанд вилоятлари  шароитида такрорий экин сифатида етиштирилган  

маҳаллий ва хорижий соя навларида чин барг чиқариш даврида физиологик кўрсаткичлардан 

ўсимлик баргларидаги хлорофилл “a”, хлорофилл “b” ва умумий хлорофилл миқдори   ўрганилди 

ва қўйидаги натижалар олинди(21). 

Самарқанд вилояти шароитида чин барг чиқариш фазасида   хлорофилл “а” нинг энг юқори 

кўрсаткичи, хорижий навлар гуруҳида  Спарта навида  (2,88±0,05 мг/г), маҳаллий навлар 

гуруҳидан эса Тўмарис  ММ-60 навида (2,38±0,05 мг/г) қайд этилди, энг паст кўрсаткичлар эса 

хорижий навлар гуруҳидан Нена навида (2,43±0,10 мг/г), маҳаллий навлар гуруҳидан Устоз ММ-

60 навида (2,16±1.3 мг/г) эканлиги аниқланди (1-жадвал). 

 

1-жадвал Самарқанд вилояти  шароитида соя навларида чин барг чиқариш даврида ўсимлик 

баргларидаги пигментлар миқдори 

 

Навоий вилояти шароитида чин барг чиқариш фазасида   хлорофилл “а” нинг энг юқори 

кўрсаткичи, хорижий  навлар гуруҳидан Нена навида  (2,73±0,11 мг/г), маҳаллий навлар 

гуруҳидан эса Устоз ММ-60 навида (2,36±0,10 мг/г) қайд этилди, энг паст кўрсаткич хорижий 

навлар гуруҳидан Cпарта навида (2,58±0,05 мг/г),  маҳаллий навлар гуруҳидан эса Ойжамол 

навида (2,27±0.9 мг/г) эканлиги аниқланди (2-жадвал).   

 

 

 

 

 

 Навлар Хлорофил “а”,мг/г Хлорофил “б”,мг/г Каротиноидлар,мг/г 

х ±S х  G,% V,% х ±S х  G,% V,% х ±S х  G,% V,% 

1 Тўмарис  2,38±0,05 7,0 8,3 1,53±0,03 3,1 6,1 1,00±0,01 4,4 5,8 

2 Ойжамол 2,37±0,01 3,1 5,6 2,23±0,10 4,1 5,6 0,85±0,05 3,8 5,1 

3 Устоз ММ-60  2,16±0,13 3,8 6,5 2,08±0,11 4,9 5,6 0,91±0,09 5,1 6,7 

4 Спарта 2,88±0,05 4,1 5,3 2,22±0,10 5,1 6,6 0,98±0,05 3,9 5,2 

5 Нена 2,43±0,10 3,1 4,6 2,23±0,05 4,7 5,3 0,76±0,01 4,7 6,9 

2-жадвал Навоий вилояти  шароитида соя навларида чин барг чиқариш даврида ўсимлик 

баргларидаги пигментлар миқдори 

                                                                              

Самарқанд вилояти шароитида шоналаш фазасида   хлорофилл “а” нинг энг юқори кўрсаткичи, 

хорижий навлар гуруҳида  Нена навида  (2,54±0,02мг/г), маҳаллий навлар гуруҳидан эса 

Тўмарис навида (2,93±0,01мг/г) қайд этилди, энг паст кўрсаткичлар эса хорижий навлар 

гуруҳидан Спарта навида 1,92±0,01мг/г), маҳаллий навлар гуруҳидан Ойжамол навида 

(1,91±0,03 мг/г) эканлиги аниқланди (3-жадвал). 

 

3-жадвал Самарқанд вилояти  шароитида соя навларида шоналаш даврида ўсимлик 

баргларидаги пигментлар миқдори 

 
 Навлар Хлорофил “а”,мг/г Хлорофил “б”,мг/г Каротиноидлар,мг/г 

х ±S х  G,% V,% х ±S х  G,% V,% х ±S х  G,% V,% 

1 Тумарис 2,93±0,01 4,0 5,3 1,61±0,02 3,9 4,2 3,97±0,12 3,8 4,7 

2 Ойжамол 1,91±0,03 4,1 4,6 1,88±0,03 3,3 3,8 0,73±0,10 4,2 3,3 

3 Устоз ММ-60 2,54±0,02 3,3 4,5 1,32±0,05 3,1 4,1 1,10 ±0,07 5,1 4,5 

4 Спарта 1,92±0,01 4,7 5,3 1,77±0,10 4,3 4,8 0,72±0,20 4,3 2,2 

5 Нена 2,54±0,02 3,1 4,6 2,11±0,06 2,8 4,3 0,89±0,15 6,2 3,2 

 

Навоий вилояти шароитида шоналаш фазасида   хлорофилл “а” нинг энг юқори кўрсаткичи, 

хорижий  навлар гуруҳидан Нена навида  (2,65±0,11мг/г), маҳаллий навлар гуруҳидан эса Устоз 

ММ-60 навида (2,13±0,05мг/г) қайд этилди, энг паст кўрсаткич хорижий навлар гуруҳидан 

Спарта навида (1,92±0,15мг/г),  маҳаллий навлар гуруҳидан эса Ойжамол навида 

(1,93±0,07мг/г) эканлиги аниқланди (4-жадвал).  

 

4-жадвал Навоий вилояти  шароитида соя навларида шоналаш даврида ўсимлик баргларидаги 

пигментлар миқдори 

 

 Навлар Хлорофил “а”,мг/г Хлорофил “б”,мг/г Каротиноидлар,мг/г 

х ±S х  G,% V,% х ±S х  G,% V,% х ±S х  G,% V,% 

1 Тумарис  2,28±0,03 4,2 6,3 1,43±0,03 3,9 6,2 1,33±0,03 5,2 5,9 

2 Ойжамол 2,27±0,09 4,9 6,6 2,12±0,09 4,3 5,8 2,08±0,01 4,9 5,7 

3 Устоз ММ-60 2,36±0,10 5,1 7,1 2,03±0,11 3,1 4,6 1,94±0,01 5,1 6,1 

4 Спарта 2,58±0,05 3,8 5,8 2,02±0,03 3,3 4,8 1,95±0,05 3,8 6,6 

5 Нена 2,73±0,11 4,1 5,6 2,23±0,05 4,1 5,3 2,09±0,01 4,5 7,1 

 Навлар Хлорофил “а”,мг/г Хлорофил “б”,мг/г Каротиноидлар,мг/г 

х ±S х  G,% V,% х ±S х  G,% V,% х ±S х  G,% V,% 

1 Тумарис  1,97±0,10 6,2 7,7 7,80±0,10 5,4 6,2 0,76±0,10 6,2 6,8 

2 Ойжамол 1,93±0,07 2,5 3,7 1,87±0,25 2,2 3,4 0,83±0,15 2,4 3,5 

3 Устоз ММ-60 2,13±0,05 3,8 4,3 1,93±0.11 3,2 4,1 0,89±0,09 3,6 4,2 

4 Спарта 1,92±0,15 4,1 5,4 1,96±0,14 3,9 4,7 0,81±0,25 4,0 5,2 

5 Нена 2,65±0,11 3,9 4,6 1,37±0,10 3,5 4,2 1,10±0,20 3,8 4,4 

Самарқанд вилояти шароитида умумий гуллаш даврида хлорофилл “а” нинг энг юқори 

кўрсаткичи, хорижий навлар гуруҳида  Нена навида  (2,46±0,15 мг/г), маҳаллий навлар 

гуруҳидан эса Тўмарис ММ-60 навида (3,45±0,09 мг/г) қайд этилди, энг паст кўрсаткичлар эса 

хорижий навлар гуруҳида Спарта навида (2,37±0,08 мг/г), маҳаллий навлар гуруҳидан Устоз 

ММ-60 навида (2,19±0,29 мг/г) эканлиги аниқланди (5-жадвал). 

5-жадвал Самарқанд вилояти  шароитида соя навларида умумий гуллаш даврида ўсимлик 

баргларидаги пигментлар миқдори 
 Навлар Хлорофил “а”,мг/г Хлорофил “б”,мг/г Каротиноидлар,мг/г 

х ±S х  G,% V,% х ±S х  G,% V,% х ±S х  G,% V,% 

1 Тўмарис  3,45±0,09 2,8 3,6 2,14±0,16 2,3 3,5 1,62±0,07 2,7 3,5 

2 Ойжамол 2,31±0,20 6,5 7,2 9,70±0,11 5,2 6,5 0,99±0,02 6,3 7,1 

3 Устоз ММ-60 2,19±0,29 4,3 4,9 8,04±0,05 3,8 4,4 0,84±0,04 4,1 4,7 

4 Спарта 2,37±0,08 3,2 5,6 9,20±0,04 3,1 4,8 0,99±0,14 3,0 5,3 

5 Нена 2,46±0,15 2,2 6,9 1,40±0,09 1,9 4,3 1,01±0,06 2,1 5,9 

Навоий вилояти шароитида умумий гуллаш даврида хлорофилл “а” нинг энг юқори кўрсаткичи, 

хорижий  навлар гуруҳидан Спарта навида (1,94±0,01 мг/г), маҳаллий навлар гуруҳидан эса 

Тумарис ММ-60 навида (2,87±0,26 мг/г) қайд этилди, энг паст кўрсаткич хорижий навлар 

гуруҳидан Нена навида (1,87±0,06 мг/г),  маҳаллий навлар гуруҳидан эса Ойжамол навида 

(1,38±0,02 мг/г) эканлиги аниқланди (6-жадвал).   

 

6-жадвал Навоий вилояти  шароитида соя навларида умумий гуллаш даврида ўсимлик 

баргларидаги пигментлар миқдори 
 Навлар Хлорофил “а”,мг/г Хлорофил “б”,мг/г Каротиноидлар,мг/г 

х ±S х  G,% V,% х ±S х  G,% V,% х ±S х  G,% V,% 

1 Тўмарис  2,87±0,26 3,7 7,8 1,36±0,02 2,9 6,8 1,330±0,03 3,5 5,8 

2 Ойжамол 1,38±0,02 4,5 5,6 6,61±0,05 3,9 4,5 1,48±0,14 4,5 4,9 

3 Устоз ММ-60 2,20±0,05 5,8 6,2 9,60±0,01 4,8 5,9 2,06±0,01 5,3 6,1 

4 Спарта 1,94±0,01 5,4 6,9 7,70±0,25 5,1 6,5 0,62±0,02 5,3 6,6 

5 Нена 1,87±0,06 3,8 4,7 7,91±0,35 3,5 4,5 1,02±0,17 3,6 4,6 

         

Самарқанд вилояти шароитида умумий дуккаклаш фазасида   хлорофилл “а” нинг энг юқори 

кўрсаткичи, хорижий навлар гуруҳида  Спарта навида  (3,25±0,15 мг/г), маҳаллий навлар 

гуруҳидан эса Тўмарис ММ-60навида (2,47±0,22 мг/г) қайд этилди, энг паст кўрсаткичлар эса 

хорижий навлар гуруҳидан Нена навида (3,22±0,24 мг/г), маҳаллий навлар гуруҳидан Ойжамол 

навида (2,21±0,29 мг/г) эканлиги аниқланди (7-жадвал). 

 

7-жадвал Самарқанд вилояти  шароитида соя навларида умумий дуккаклаш даврида ўсимлик 

баргларидаги пигментлар миқдори 
 Навлар Хлорофил “а”,мг/г Хлорофил “б”,мг/г Каротиноидлар,мг/г 

х ±S х  G,% V,% х ±S х  G,% V,% х ±S х  G,% V,% 

1 Тўмарис  2,47±0,22 3,5 4,3 1,17±0,01 3,2 4,1 1,62±0,07 3,4 4,2 

2 Ойжамол 2,21±0,29 4,6 5,9 9,80±0,11 4,2 5,5 0,99±0,02 4,4 5,6 

3 Устоз ММ-60 2,23±0,13 3,9 6,7 1,04±0,06 3,6 6,1 0,84±0,20 3,7 6,4 

4 Спарта 3,25±0,15 5,2 6,2 1,73±0,05 4,7 5,8 0,99±0,04 5,0 6,1 

5 Нена 3,22±0,24 3,6 4,8 1,73±0,15 3,3 4,5 1,01±0,06 3,5 4,6 

Навоий вилояти шароитида умумий дуккаклаш фазасида   хлорофилл “а” нинг энг юқори 

кўрсаткичи, хорижий  навлар гуруҳидан Нена навида  (3,23±0,07 мг/г), маҳаллий навлар 

гуруҳидан эса Тумарис ММ-60 навида (3,17±0,09 мг/г) қайд этилди, энг паст кўрсаткич хорижий 

навлар гуруҳидан Спарта навида (2,93±0,05 мг/г),  маҳаллий навлар гуруҳидан эса Устоз ММ-60 

навида (2,43±0,08 мг/г) эканлиги аниқланди (8-жадвал).   

 

8-жадвал Навоий вилояти  шароитида соя навларида умумий дуккаклаш даврида ўсимлик 

баргларидаги пигментлар миқдори 
 Навлар Хлорофил “а”,мг/г Хлорофил “б”,мг/г Каротиноидлар,мг/г 

х ±S х  G,% V,% х ±S х  G,% V,% х ±S х  G,% V,% 

1 Тўмарис 3,17±0,09 5,2 6,8 1,65±0,15 4,8 6,3 1,53±0,05 4,9 5,3 

2 Ойжамол 2,54±0,01 4,3 5,1 1,17±0,10 3,9 4,8 1,12±0,11 4,1 4,9 

3 Устоз ММ-60 2,43±0,08 6,6 7,5 1,22±0,40 5,8 6,5 1,16±0,20 6,2 7,1 

4 Спарта 2,93±0,05 6,7 7,2 1,55±0,01 5,8 6,9 1,43±0,10 6,2 7,1 

5 Нена 3,23±0,07 5,3 6,8 1,83±0,08 4,8 6,5 1,51±0.8 5,1 6,6 

         

Хулоса 

Шундай қилиб, Самарқанд ва Навоий вилоятлари шароитларида  маҳаллий ва хорижий соя 

навларида физиологик белгилардан хлорофилл “а”, хлорофилл “б ”  ва умумий каротиноид 

миқдори ўрганилганда,  соя навларининг баргларида пластид пегментлари миқдори 

навларнинг биологик хусусиятларига боғлиқ ҳолда ўзгариши аниқланди. Пластид 

пигментларининг етарлича бўлиши ўсимликдаги фотосинтетик жараёнларнинг жадаллигини 

муайян даражада ифодалаб, уларнинг ўсиши, ривожланиши суръатларини ва ҳосил салмоғини 

таъминлайди. Соя ўсимлиги баргларидаги хлорофилл “а” миқдорининг  хлорофилл “б” 

миқдоридан юқори бўлиши соя ўсимлигининг ёруғсевар ўсимлик эканлигидан далолат беради. 

